PEJ, ZOA WIE 'T VREUGER WOOR.  Melodie "het dorp" van Wim Sonneveld.
Tekst Paul Gulikers

1 Thoes in ein doas hob ich bewaard;
Ein ganse aoj sjaon ansichkaart

Van Pej in lang vervlaoge tied

De Houtstraot rostig, gein verkieer
De buim, kepelkes zeen neet mieer
Die zeen weer noe veur altied kwiet.

2 De maolderie dao aan de kirk
Biej Weeda waerdje flink gewirkjt
Ich denk aan Wullem van de Békker
De Fuuj die der nag altied liktj
Woor toen ein echte iesfebrik
Sibema, man waat woor det lekker

Refr. Mer Pej waat bos doe toch verangerd
Ich kén dich bienoa neet mieer t'rok
Ich kén allein nag mer ens druime
Van vreuger tied, van jongk gelok

3 En RIOS woort landskampioen
Ein prachtig fiees woor det toch toen
Gans Pej verseerdj mit wit en road
Pelisie Scholte op de loer

En Sjang Bogie es kaoleboer

Die luuj die zeen al jaore doad

4 Van Gend en Loos mit paerd en kér
De stad die leek toen nag gans ver
Weer koste toen allein mer fitse

En Leike Hanssen knipd' tevree

Op Sjaelberg Paerebaom's kefee

Ich dénk teruk aan Matje Kitze

Refr.

5. De meister Aobe, einen hieer

En waem kéntj Pierke Dans neet mieer
Die minse oet vervlaoge tied

Moasse, de zadelmaekerie

Sjang van de Sjroapsteuker doabie

Die luuj die zeen weer allemaol kwiet

6. De Baon, dao mit zien sjmejerie
Et Jutje haw ein waeverie

Det wore dich pas industrieje
Kefee van Naer, dao woor et z6
Hotel Turlings, VGLO

Jao man, det wore nach éns tieje

Ref.

7 Mer Pej doe bos mien Pej neet micer
Van vreug tot laat raosj hiej verkieer
Ich zeen det allemaol neet gaer
Appartementen boewtj men noew

De winkels zeen bienao al toew

Wo mot det noew toch mit dich haer

8 Oos Pej verangertj noe totaal

En weurtj auch internationaal

Weer kénne Grieks, Chinees gaon aete
Die plaetjes op die ansichkaart

Die blieve in oos hert bewaardj

Die moge weer ech neet vergaete

ref. (solo)

Mer Pej, al bos doe auch verangerdj
Ich dénk nog altied gaer t'rok
Veural dae sjaonen tied van vreuger
Den tied van toen, mien jongk gelok

Veural dae sjaone tied van vreuger
Den tied van toen, mien jongk gelok



